
Býráðshúsið í Norðragøtu, sum skal vera karmur um politiska og fyrisitingarliga arbeiðið hjá Eysturkommunu, verður serstakt 
upp á tann mátan, at tekjan fer at virka sum ein almenn gongubrúgv við uppihaldsøki tvørtur um Eiðisá

Tekning: Ósbjørn Jacobsen Arkitektar

urkommuna ikki eigur eitt 
einasta grundstykki at selja 
í Leirvík og bara eini tvey í 
Norðragøtu, men allíkavæl 
heldur ein meiriluti í bý­
ráðnum, at tað hevur størri 
týdning at byggja eitt ráðhús 
fyri fleiri tíggjutals milliónir.

Fíggjarlig skil
– Tað hongur bara ikki sam­
an, at vit skulu skerja og 
niðurprioritera alt møguligt, 
fyri at vit skulu hava pengar 
til nakað, vit ikki hava ráð til 
at gera her og nú. Fyrr ella 
seinni skulu vit byggja ein 

býráðssal, men tað má bíða, 
til vit hava avgreitt tey meira 
átroðkandi málini, sigur 
hann.

– Kanska ein borgara­
fundur skal til, so meirilutin 
sær, at tað er ikki hetta, sum 
er mest átroðkandi her og 

nú. Gøtufólk, sum eg havi 
tosað við, eru slett ikki nøgd 
við ein býráðssal fyri 20 
milliónir.

Ólavur Olsen undirstrikar 
samstundis, at hóast hann 
og Árni eru leirvíkingar, so 
er hetta ikki ein spurningur, 

sum snýr seg um Leirvík ella 
Gøtu, men bara vanligt fíggj­
arligt skil, og tað er eisini ein 
av grundgevingunum hjá 
Árna Jacobsen:

– At brúka so nógvar 
pengar upp á ein umsiting­
arbygning, bendir í øllum 

førum ikki á fíggjarligt skyn­
semi, men avgerðin er tikin 
og meirilutin ræður, so nú 
mugu vit bara síggja, hvussu 
leikur fer, sigur hann.

rættiliga vísur í, at vit fara at 
keypa jørð til útstykkingar í 
bæði Gøtu og Leirvík í ár 
allíkavæl. Fyri mítt viðkom­
andi vil eg siga, at skuldi eg 
valt millum eitt býráðshús 
og útstykkingar, so vildi eg 
valt útstykkingarnar, men 
vit kunnu gera bæði.

Nóg mikið spart
Býráðshúsið, sum ætlanin 
er at byggja, verður 698 
fermetrar til støddar, 
harav 578 fermetrar fara til 
skrivstovur, fundarhøli, bý­
ráðssal og annað, og 120 fer­
metrar verða til goymslur og 
tøknirúm.

– Húsið fer at nøkta 
tørvin, sum vit koma at 
hava, og vit kunnu ikki 
spara meira í fermetrum, 

enn vit longu hava gjørt, tí 
vit vilja hava eitt hús, sum 
skal rigga til tey, ið koma 
at arbeiða her. Pláss verður 
fyri umsitingini og borgara­
tænastum, umframt heima­
tænastuni, og kanska kemur 
ein kunningardiskur eisini, 
so borgarin fær eisini sína 
góðu nyttu av húsinum, sig­
ur Jóhan Christiansen.

– Eg haldi ikki, at vit 
fara at brúka so nógv meira 
pengar, enn vit hava brúkt 
í øðrum førum, tí býráðs­
húsið kostar minni enn 
tær skúlaútbyggingar, sum 
hava verið, og um tú hyggur 
at ítróttarhúsinum í Sarpi­
gerði, so kostar tað kanska 
50 prosent meira, enn hetta 
fer at kosta.

Bæði Árni Jacobsen og 

Ólavur Olsen, sum atkvøddu 
ímóti at gera ráðhúsið, vísa 
á, at tað kanska kundi ver­
ið upp á sítt pláss við ein­
um borgarafundi, so fólk 
kundu hoyrt meira ítøkiligt 
um ráðhúsið og hesa stóru 
byggiverkætlan, og borgar­
stjórin er heldur ikki av­
vísandi fyri einum slíkum 
fundi.

– Tað hevur verið eitt 
sindur av tosi um ein 
borgarafund, men einki 
ítøkiligt er komið á borðið 
um tað enn, sigur hann um 
ein møguligan borgarafund 
og vísir á, at býráðshúsið 
verður partur av eini størri 
miðstaðarætlan í Norðra­
gøtu, sum ikki er komin í 
gongd, hóast fyrispurningar 
hava verið um vinnuligt 

virksemi, so sum handlar, 
tænastur og líknandi.

– Tá hetta húsið er komið 
upp at standa, so verður tað 

óivað meira lokkandi hjá 
fólki og fyritøkum at leita 
sær til hetta økið, tí eg ivist 
ikki í, at býráðshúsið kann 

draga onnur at sær eisini, 
sigur Jóhan Christiansen.

– Hesin bygningurin er so serstakur, og eri vísur í, at hann verður ein fragd fyri 
eygað nógv ár fram, heldur borgarstjórin í Eysturkommunu, Jóhan Christiansen

